
Sut rydym yn ymdrin â chwynion am Gofal Cymdeithasol Cymru 
Pam rydym yn hyrwyddo adborth gennych chi?

Rydym eisiau cael gwybod os ydym wedi gwneud yn dda er mwyn deall beth sy’n llwyddo a pharhau i lwyddo felly. Hefyd, rydym eisiau cael gwybod os nad yw pethau wedi mynd cystal neu os nad ydym wedi dilyn ein polisïau ein hunain er mwyn ymchwilio i’r hyn sydd wedi mynd o’i le, dysgu’r gwersi a gwella.
Mae agwedd Gofal Cymdeithasol Cymru at gwynion yn seiliedig ar werthoedd ein sefydliad: 
Cynnwys Pobl – Mae ein gwaith yn effeithio arnoch chi felly mae’n rhaid i ni sicrhau ei fod yn cael ei wneud yn dda. Rydym eisiau sicrhau bod y broses o roi adborth i ni mor hawdd â phosibl. Mae hynny’n golygu sicrhau bod modd canfod a deall ein prosesau yn hawdd.
Parchu Pawb – Byddwn yn gwrando â meddwl agored ar bryderon a chwynion pobl bob amser, ac yn ddiolchgar am dderbyn sylwadau cadarnhaol gan fod safbwyntiau pobl yn bwysig i ni. 
Ymddwyn yn Broffesiynol – Byddwn yn ystyried eich pryderon yn wrthrychol ac yn dilyn y broses yn gyson. Ni fyddwn yn ymddwyn yn amddiffynnol, ac os ydym wedi gwneud camgymeriad byddwn ni’n ymddiheuro ac yn unioni’r sefyllfa. 
Dysgu drwy’r amser – Os yw pethau’n mynd o chwith, byddwn ni’n dysgu’r wers ac yn gweithredu’n wahanol y tro nesaf. Hyd yn oed os yw pethau’n mynd yn dda, byddwn ni’n parhau i ddefnyddio’ch adborth er mwyn datblygu llwyddiant a defnyddio’r enghraifft i wella pethau mewn meysydd eraill.
Pa elfennau sydd wedi’u cynnwys yn y polisi hwn? 
Mae’r canllawiau a’r broses a amlinellir yn y ddogfen hon yn berthnasol i adborth da a gwael yn ymwneud â Gofal Cymdeithasol Cymru fel sefydliad, ymddygiad ein staff a sut rydym yn gweithio, ac a ydym wedi cydymffurfio â’r gyfraith a’n canllawiau ein hunain wrth weithredu. Mae rhai enghreifftiau o hyn yn cynnwys sut rydym wedi mynd ati i gynnal digwyddiad ac a ydym wedi dilyn y rheolau wrth ymchwilio i ymddygiad gweithiwr cymdeithasol. 

Bydd y polisi hwn yn egluro sut gallwch chi fynd ati i gwyno, y prosesau y byddwn ni’n eu dilyn i ymchwilio i’ch cwyn, ac unrhyw gamau posibl sydd angen eu rhoi ar waith wedyn.   
Hefyd, mae’n egluro sut gallwch chi apelio os nad ydych chi’n credu ein bod wedi ymdrin â’ch cwyn yn briodol.
Rydym wedi cynnwys rhestr o gategorïau o gwynion ar ddiwedd y polisi hwn.
Mae ein polisi ar gyfer ymdrin â chwynion yn erbyn aelodau’r Bwrdd (dolen) ychydig yn wahanol, ond mae croeso i chi roi gwybod i ni am eich cwynion a byddwn yn rhoi cyngor i chi.  

Pa elfennau nad ydynt wedi’u cynnwys yn y polisi hwn?
Fel rhan o’n rôl, rydym yn rheoleiddio gweithwyr gofal cymdeithasol proffesiynol yng Nghymru, sy’n golygu ymchwilio i gwynion am eu hymddygiad. Mae’r broses benodol hon yn cael ei rheoli gan bolisi gwahanol. Os ydych chi eisiau cwyno am ymddygiad gweithiwr gofal cymdeithasol proffesiynol, ffoniwch aelod o’r tîm Addasrwydd i Ymarfer ar 029 2078 0545 neu e-bostiwch ftp@cyngorgofal.cymru 
Ni allwn ni ymdrin ag unrhyw un o’r canlynol chwaith:
· Unrhyw sylwadau ar y deddfau sy’n rheoli ein gwaith e.e. Deddf Rheoleiddio ac Arolygu Gofal Cymdeithasol (Cymru) 2016
· Unrhyw gwynion am ansawdd y gwasanaethau gofal cymdeithasol sy’n cael eu darparu i chi neu i rywun rydych chi’n ei adnabod, neu am y sefydliadau sy’n eu darparu
· Cwynion gan fyfyrwyr am rywbeth sydd wedi digwydd yn ystod eu cwrs neu asesiad
· Apêl yn erbyn penderfyniad a wnaed gan banel Addasrwydd i Ymarfer yn ystod gwrandawiad.
Mae rhestr o sefydliadau cyswllt sy’n ymdrin â’r materion uchod wedi’i chynnwys ar ddiwedd y polisi hwn. 

Pa egwyddorion sy’n cael eu dilyn gennym wrth ymdrin â chwynion?
Byddwn ni’n defnyddio unrhyw egwyddorion mewn ffordd gyson, hyd yn oed os yw pob achos yn wahanol.  
Ar ôl derbyn pob cwyn byddwn ni’n ystyried y canlynol: 
· A ydym wedi dilyn ein polisïau a’n prosesau
· A yw ein staff wedi ymddwyn yn unol â’n disgwyliadau  
Os ydych chi’n ein hysbysu am fater yn ymwneud â’r uchod, byddwn ni’n ystyried y mater ac yn unioni’r sefyllfa os nad ydym wedi gweithredu yn unol â’r safonau disgwyliedig.  

Sut allwch chi roi adborth cadarnhaol?

Fe allwch chi naill ai hysbysu’r aelod o staff sydd gyda chi ar y pryd (os ydych chi mewn digwyddiad neu gyfarfod) neu gysylltu â ni trwy e-bost, dros y ffôn neu drwy ddefnyddio’r cyfryngau cymdeithasol. Byddwn ni’n nodi’ch sylwadau ac yn hysbysu’r tîm perthnasol amdanynt.
Rydym yn cadw cofnod o adborth ac unrhyw arolygon sy’n cael eu cynnal gennym er mwyn dysgu o brofiadau da a dangos effaith ein gwaith ar ein cwsmeriaid. 
Sut allwch chi fynd ati i gwyno? 

Fe allwch chi gwyno am ein gwaith, ein prosesau neu ein haelodau staff trwy ein ffonio ni, anfon neges e-bost, defnyddio’r cyfryngau cymdeithasol neu anfon llythyr yn y post.  
Rydym yn croesawu cwynion yn y Gymraeg a’r Saesneg, ac ni fydd unrhyw oedi yn y naill iaith na’r llall. Fe allwch chi gwyno i unrhyw un, ond os nad yw’r unigolyn yn gallu datrys y mater yn gyflym ei hun, bydd yn trosglwyddo’ch cwyn i’n Swyddog Cwynion. 
Bydd angen cofnod ysgrifenedig o’ch cwyn arnom. Gallwch chi ddefnyddio’r ffurflen sy’n gysylltiedig â’r polisi hwn, neu ysgrifennu’ch cwyn mewn llythyr neu e-bost.    

Dylech chi geisio cynnwys y wybodaeth ganlynol yn eich cwyn:

· Maes eich cwyn
· Enwau’r staff perthnasol
· Dyddiad y digwyddiad
· Manylion eich cwyn
· Beth rydych chi am i ni ei wneud am eich cwyn
· Sut hoffech chi gadw mewn cysylltiad 
Pe bai’n well gennych roi gwybod i rywun am eich cwyn dros y ffôn neu wyneb yn wyneb oherwydd na allwch ysgrifennu’ch cwyn eich hun, neu nad ydych chi eisiau gwneud hynny, fe allwn ni ei hysgrifennu ar eich rhan. Fodd bynnag, byddwn ni’n gofyn i chi gadarnhau ei bod yn gywir cyn cymryd unrhyw gamau pellach.    
Hefyd, rydym yn hapus i weithio gyda rhywun sy’n gweithredu ar eich rhan os ydym yn fodlon bod yr unigolyn yn rhoi cymorth i chi ac nad yw’n defnyddio’ch enw er mwyn cwyno.  
Beth fydd yn digwydd ar ôl i chi gwyno?

Weithiau bydd modd datrys y mater yn gyflym. Er enghraifft, os yw’n amlwg ein bod wedi gwneud camgymeriad, byddwn ni’n ymddiheuro ac yn cywiro’r camgymeriad cyn gynted ag y bo modd. Rydym yn cyfeirio at y cwynion hyn fel cwynion ‘cam 1’ neu ‘ddatrysiad cyflym’.  
Byddwn ni’n parhau i gofnodi’r achosion hyn a sicrhau ein bod yn dysgu unrhyw wersi trwy adolygu’r wybodaeth sy’n deillio o gwynion yn rheolaidd. 
Mae’n bosibl y bydd angen rhagor o amser i ystyried rhai cwynion. Efallai y bydd angen i ni ymchwilio i achos posibl o unigolyn yn methu gwneud ei waith i’r graddau disgwyliedig, neu achos o beidio â dilyn polisi.   
Er mwyn cadarnhau hyn, bydd aelod annibynnol o staff (rhywun nad yw’n gysylltiedig â’r achos) – y Swyddog Cwynion fel arfer - yn ymchwilio i’r gŵyn ac i’n cofnodion o’r digwyddiad er mwyn penderfynu a yw’r gŵyn wedi’i phrofi (h.y. rydym yn cytuno bod rhywbeth wedi mynd o’i le). Gall hyn gynnwys cyfweld ag aelodau staff a chasglu gwybodaeth. Cyfeirir at gwynion fel hyn fel cwynion ‘cam 2’ weithiau. 
Mewn achos o’r fath, byddwn ni’n cadarnhau ein bod wedi derbyn eich cwyn, ac yn rhoi gwybod i chi am y cam nesaf. Byddwn ni’n gwneud hyn o fewn 3 diwrnod gwaith i dderbyn eich cwyn. Bydd hyn yn digwydd yn gynt o lawer os ydych chi wedi cyflwyno’r cwyn trwy’r cyfryngau cymdeithasol, ond serch hynny, bydd angen gwybodaeth fanylach am eich cwyn ar ffurf ysgrifenedig.  
Byddwn ni’n rhoi gwybod i chi am faint o amser y bydd ei angen i ystyried eich cwyn yn llawn (rydym yn ceisio gwneud hynny o fewn 20 diwrnod), ac os oes angen rhagor o amser arnom byddwn ni’n rhoi gwybod i chi. Byddwn ni’n gwneud ein gorau bob amser i gwblhau’r broses cyn gynted ag y bo modd.
Pan ddaw’r ymchwiliad i ben, bydd y Swyddog Cwynion yn ysgrifennu adroddiad byr ar gyfer y sawl sy’n gyfrifol am y broses a oedd yn destun cwyn – Uwch Reolwr fel arfer – gan argymell y camau sydd i ddilyn. 

Byddwn ni’n ymateb ar ffurf ysgrifenedig bob tro fel bod gennych chi gofnod ysgrifenedig o’r ymateb, ond rydym yn hapus i siarad â chi dros y ffôn neu wyneb yn wyneb os ydych chi eisiau. Wrth ysgrifennu atoch chi, byddwn ni’n defnyddio iaith glir bob amser, gan osgoi unrhyw jargon.
Beth sy’n digwydd os ydym yn cytuno â’ch cwyn?

Bydd yr Uwch Reolwr yn ysgrifennu atoch chi er mwyn: 
· eich hysbysu os ydym yn cytuno â rhywfaint o’ch cwyn neu’ch cwyn yn ei chyfanrwydd
· ymddiheuro am y gofid sydd wedi’i achos i chi 
· egluro’r hyn a ddylai fod wedi digwydd  

· egluro sut byddwn ni’n unioni’r camgymeriad
Ystyr ‘unioni’ yw ceisio cywiro neu wneud iawn am yr hyn sydd wedi mynd o’i le. Os ydym yn cytuno y gallem fod wedi gweithredu’n well, byddwn ni’n ystyried sut i atal yr un camgymeriad rhag digwydd eto. Hefyd, byddwn ni’n ystyried beth oeddech chi am i ni ei wneud i unioni’r camgymeriad ac yn gwneud cynnig i chi yn ein hymateb.
Nid oes modd i ni gynnig unrhyw iawndal ariannol, ond os ydych chi’n teimlo’n gryf bod angen gwneud hyn, byddwn ni’n gweithio gyda’n cyfreithwyr i ddod o hyd i ateb. Byddwn ni’n rhoi gwybod i chi am yr holl newyddion diweddaraf yn y cyswllt hwn.
Os yw’ch cwyn yn ymwneud ag ymddygiad aelod o’n staff, mae’n bosibl y bydd yn troi’n fater disgyblu. Byddwn ni’n rhoi gwybod i chi os yw hyn yn digwydd, ac mae’n debygol y byddwn ni’n gohirio’r broses gwyno nes bod y broses ddisgyblu wedi dod i ben.  
Beth sy’n digwydd os ydym yn anghytuno â’ch cwyn?

Mae’n bosibl bod y polisi / proses wedi’i dilyn ond nad oeddech chi’n hoffi’r canlyniad. Hefyd, mae’n bosibl nad oes digon o dystiolaeth i gefnogi’ch cwyn neu nad ydym wedi derbyn digon o wybodaeth amdani i weithredu. 
Mae’n rhaid i ni ystyried yr effaith ar ein staff os ydym yn cynnal proses ymchwiliad difrifol ar sail honiadau un person, felly mae angen i ni wneud penderfyniad clir ynglŷn ag a ddylid bwrw ymlaen ag achos ai beidio. Gallwch chi gynorthwyo’r broses trwy gynnwys cymaint o wybodaeth â phosibl yn eich ffurflen / cwyn ysgrifenedig, gan nodi’ch canlyniad dymunol. 
Felly, bydd pob cwyn yn cael ei hystyried yn ôl ei rhinweddau ei hun, a bydd pob ateb yn cyfeirio at eich profiad penodol. Ni fyddwn yn ymateb mewn ffordd gyffredinol.
A allwch chi apelio?
Fe allwch chi ofyn am ymateb i’ch cwyn gan y panel adolygu os nad ydych chi’n derbyn penderfyniad neu weithred yr Uwch Reolwr [Cam 3].  
Bydd y panel adolygu yn cael ei gadeirio gan y Prif Weithredwr, a bydd yn cynnwys Uwch Reolwr annibynnol, ac aelod o’n Bwrdd mewn rhai achosion.  
Ni fydd y panel yn ailadrodd y broses ymchwilio, ond bydd yn ystyried y canlynol:

· A yw’r broses gwyno wedi’i dilyn yn briodol 
· A oedd yr ymateb i’r gŵyn yn rhesymol ar sail yr amgylchiadau
· Unrhyw wybodaeth newydd sydd ar gael a all effeithio ar yr argymhelliad gwreiddiol  
Gallwch chi wneud datganiad i’r panel adolygu, naill ai wyneb yn wyneb neu mewn llythyr, yn egluro pam nad ydych chi’n derbyn yr ymateb i’ch cwyn gwreiddiol. 
Ar ôl i’r panel adolygu’r holl wybodaeth, bydd yn penderfynu gwneud un o’r canlynol:

· Cytuno â’r penderfyniad gwreiddiol 
· Newid y penderfyniad
· Gofyn i’r Uwch Reolwr ailystyried y gŵyn.

Bydd y Prif Weithredwr yn ysgrifennu atoch er mwyn eich hysbysu am benderfyniad y panel adolygu (o fewn 10 diwrnod gwaith i ddiwedd yr adolygiad fel arfer) a gwneud awgrymiadau ynglŷn â sut i ddatrys y gŵyn. 

Â phwy allwch chi gysylltu os oes gennych chi bryderon o hyd?
Gallwch gysylltu â’r Ombwdsmon Gwasanaethau Cyhoeddus Cymru gan roi gwybod am eich cwyn amdanom. Mae’r Ombwdsmon yn ‘annibynnol o bob corff y llywodraeth ac mae ganddo bwerau cyfreithiol i edrych i mewn i gwynion am wasanaethau cyhoeddus a darparwyr gofal annibynnol yng Nghymru ’ (oddi ar y wefan https://www.ombwdsmon.cymru/amdanom-ni/ ). 

Mae manylion cyswllt yr Ombwdsmon ar gael ar ddiwedd y ddogfen hon. 

Beth yw ymddygiad annerbyniol?
Rydym yn deall y gallwch chi deimlo’n rhwystredig os nad yw ein proses gwyno wedi arwain at y canlyniad roeddech chi’n gobeithio amdano, yn enwedig os ydych chi wedi bod trwy gyfnod llawn gofid. 

O gofio hynny, gall gweithredoedd ac ymddygiad yr achwynydd tuag at ein staff droi’n heriol, yn ymwthiol neu’n annerbyniol yn gyffredinol.   
Os yw hynny’n digwydd, byddwn ni’n egluro sut byddwn ni’n defnyddio ein ‘polisi ymddygiad annerbyniol’ i ymdrin ag ymddygiad o’r fath. Dyma rai posibiliadau:

· rhoi caniatâd i’r unigolyn perthnasol gysylltu ag aelodau o staff penodol yn unig ar adegau penodol
· trefnu bod unrhyw gyswllt yn digwydd trwy unigolyn arall (trydydd parti)
· gwahardd cyswllt uniongyrchol rhwng yr unigolyn a’r aelodau staff

· gwahardd yr unigolyn rhag ymweld â’n safleoedd neu fynychu ein digwyddiadau
Os yw’ch ymddygiad yn bygwth unrhyw aelod o’n staff neu’n ymddygiad troseddol o unrhyw fath, byddwn ni’n cysylltu â’r heddlu hefyd.  

Fodd bynnag, ni fyddwn yn ystyried bod eich ymddygiad yn annerbyniol dim ond oherwydd eich bod yn dangos penderfyniad a dyfalbarhad wrth gyflwyno’ch cwyn. Ond byddwn ni’n dilyn ein proses ar gyfer ymdrin â’ch cwyn, gan ddod â’r broses i ben os na allwn fynd â’r mater ymhellach. 
A ydym yn dysgu gwersi o’r cwynion amdanom? 
Ydym, yn bendant. Byddwn ni’n cofnodi’r canlynol:

· nifer y cwynion sy’n dod i law 

· pa feysydd gwaith maen nhw’n berthnasol iddynt 
· pa mor gyflym y cawsant eu datrys 
· pa wersi a ddysgwyd ym mhob achos  

Rydym yn trosglwyddo’r wybodaeth hon yn rheolaidd i’r Prif Weithredwr, Cyfarwyddwyr ac Aelodau’r Bwrdd fel y gallant graffu arnom a chymharu ein hystadegau â sefydliadau tebyg.  
Rydym yn cael ein cyllido gan y trethdalwr, felly mae angen i ni sicrhau gwerth am arian ar gyfer ein prosesau. Os ydym yn sylwi ar duedd yn ein hystadegau, byddwn yn ystyried a ddylem weithredu mewn ffordd wahanol.  

Cwynion a’ch data

Byddwn ni’n cofnodi’ch enw a’ch manylion cyswllt wrth brosesu’ch cwyn, ynghyd ag unrhyw ddata personol arall sy’n berthnasol i’ch cwyn. Mae rhagor o wybodaeth am sut rydym yn defnyddio’ch data ar gael yn ein Hysbysiad Preifatrwydd.
Â phwy allwch chi drafod y polisi hwn?
Os ydych chi eisiau siarad am y polisi hwn neu drafod unrhyw bryder yn hytrach na gwneud cwyn ffurfiol, dyma’r manylion cyswllt:

E-bost: cwynion@gofalcymdeithasol.cymru 
Ffôn: 02920 780672 

Post:

Jeni Meyrick (Swyddog Cwynion)

Gofal Cymdeithasol Cymru
Tŷ South Gate
Wood Street

Caerdydd
CF10 1EW

Cofiwch gynnwys eich manylion cyswllt a byddwn ni’n cysylltu ar ôl derbyn eich gwybodaeth. 

Ffurflen Gwyno
Dylech chi gwblhau’r ffurflen hon os ydych chi’n anfodlon ag unrhyw wasanaeth sy’n cael ei ddarparu gan Gofal Cymdeithasol Cymru a’ch bod am i ni ymchwilio i’r mater ymhellach.
Adran A

Manylion Personol
Enwau Cyntaf:

Cyfenw:

Cyfeiriad:

Cod Post:                                               Rhif ffôn:

Nodwch gyfeiriad ar gyfer derbyn gohebiaeth os yn wahanol i’r uchod.
Mynediad / Gofynion Eraill
Os oes angen i chi ymweld â’n swyddfeydd, nodwch yn y bocs isod os oes angen unrhyw un o’r canlynol arnoch, neu os oes gennych unrhyw ofynion eraill: mynediad ar gyfer cadair olwyn  / system dolen anwytho / iaith arwyddion / dehonglydd / dehonglydd Saesneg hawdd  / cynorthwyydd personol  / dogfennau mewn fformat amgen / cymorth gan fentor. 
Adran B

Nodwch fanylion yr Adran neu’r Unigolyn sy’n destun eich cwyn, lle bo hynny’n briodol.


Enw cyntaf: 

Cyfenw:

Cyfeiriad Swyddfa:    

Rhif ffôn Gwaith:
















Beth yw’ch cwyn?

	Digwyddiad (Crynodeb)



	


	Dyddiadau ac Amseroedd Digwyddiad(au)



	


	Partïon (Pobl) Allweddol Perthnasol


	


	Camau Gweithredu


	


	Amgylchiadau llawn y gŵyn neu’r digwyddiad yn fanwl (gallwch barhau ar dudalen ar wahân os oes angen) 


	


	Pa gamau unioni neu ganlyniad ydych chi’n dymuno eu gweld/ei weld?



	


	Pa dystiolaeth allwch chi ei darparu i gefnogi’ch cwyn? Er enghraifft, polisïau neu weithdrefnau nad ydynt wedi’u dilyn yn eich barn chi.


	


	A oes ymdrechion anffurfiol wedi’u gwneud i ddatrys y mater hwn? Os felly, nodwch y manylion.


	


Manylion Cynrychiolydd
Ydych chi’n dymuno i gydweithiwr/cynrychiolydd undeb llafur/gweithiwr cymorth eich cefnogi yn ystod y weithdrefn? 
Enwau Cyntaf:

Cyfenw: 

Cyfeiriad:   

Rhif ffôn:

	At ddefnydd swyddogol yn unig


	Rhif Cofrestru:

Dyddiad:                                         Prif Gyswllt:




Categorïau cwynion a manylion cyswllt perthnasol  
Cwynion yn ymwneud â Gofal Cymdeithasol Cymru
	Categori
	Unigolyn cyswllt cyntaf 
	Manylion cyswllt

	Ymddygiad staff Gofal Cymdeithasol Cymru 
	Rheolwr Adnoddau Dynol
(Rhianon Jones)
	Rhianon.Jones@gofalcymdeithasol.cymru
02920 780692

	Achos o herio neu dorri’r Ddeddf Diogelu   Data/Deddf Rhyddid Gwybodaeth
	Swyddog Diogelu Data (Kate Salter)
	Kate.Salter@gofalcymdeithasol.cymru
02920 780636

	Oedi cyn prosesu ceisiadau / adnewyddu cofrestru 
	Rheolwr Cofrestru
(Dean John)
	Dean.John@gofalcymdeithasol.cymru

	Pryderon yn ymwneud â chydraddoldeb ac amrywiaeth
	Rheolwr Ymgysylltu a Datblygu
(Abu Askira)


	Abubakar.Askira@ gofalcymdeithasol.cymru
02920 780678 

	Materion yn ymwneud â’r iaith Gymraeg
	Uwch Swyddog Strategaeth a Pherfformiad
(Rhian Jones)


	Rhian.Jones@gofalcymdeithasol.cymru
02920 780616

	Unigolyn cofrestredig sy’n destun rhybudd ffug 

	Rheolwr Gwrandawiadau
(Elin Harris)
	Elin.Harris@gofalcymdeithasol.cymru
02920 780643

	Pryderon yn ymwneud ag ymddygiad aelod o banel gwrandawiad  
	Rheolwr Gwrandawiadau

 (Elin Harris)
	Elin.Harris@gofalcymdeithasol.cymru
02920 780643

	Colli dogfennau
	Swyddog Diogelu Data (Kate Salter)
	Kate.Salter@gofalcymdeithasol.cymru
02920 780636

	Unigolyn wedi’i ddileu o’r rhestr bostio

(Bethan Price)
	Bethan.Price@gofalcymdeithasol.cymru

02920 780602

Tŷ Churchill
Ffordd Churchill

E-bost: wales@ico.org.uk              
Map a chyfeiriadau

Rhagor o wybodaeth am ein swyddfa yng Nghymru

	Aelod Cynulliad Lleol
AS Lleol 

